
DEDICATION

Yang tersayang buat ayahanda, bonda dan keluarga, pensyarah-pensyarah
KUSTEM, warga Jabatan Penerbangan Awam ( DCA ) serta rakan-rakan

yang dikasihi.



PENGHARGAAN

Assalammualaikum w.b.t dan salam sejahtera.

Bersyukur kita kehadrat illahi kerana dengan limpah kurnianya telah
memberikan saya kekuatan dan ketabahan di dalam menyempurnakan
‘laporan akhir latihan industr® bagi memenuhi syarat di dalam major

pemasaran di bawah program Sarjana Muda Pengurusan-Perniagaan

Distributif.

Sekalung budi saya titipkan kepada warga Jabatan Penerbangan Awam
(DCA), Kompleks Kawalan Trafikk Udara, Subang iaitu kepada Tuan H;
Noordin Bin Hj Saad, En Zainul Abidin Yaacob, Tuan Hj Abdul Rahim Sharif,
Tuan Hj Nordin Johari, En Fauzi Eusof, Pn Nur Raiza dan En Mohd Firdaus

Daud serta semua staf di bahagian pentadbiran, kewangan dan operasi.

Hasil daripada usaha gigih yang tidak mengenal putus asa warga DCA
dalam memberi kemahiran dan bimbingan, usaha murni dapat
diselenggarakan tanpa menghadapi banyak masalah. Bersama harapan agar

warga DCA terus maju di dalam meiaksanakan tugas negara.

Ucapan penghargaan kepada Tuan Hj Fauzi bin Abdul Rahman, Pengarah
Pentadbiran dan Kewangan dan En Nik Aziz bin Hussein, Pengarah
Pengangkutan Udara, Jabatan Penerbangan Awam (DCA), Putrajaya kerana

telah memberi saya peluang keemasan membuat latihan industri di DCA

Subang.

" ¥ &



Ucapan tahniah juga diberikan kepada barisan pensyarah KUSTEM iaitu
Tuan Hj Semanat, Dr Mahadzirah Mohamad, Tuan Hj Manan bin Ali, Cik
Azlinzuraini Ahmad dan yang lain-lain kerana telah berjaya melahirkan
pelajar yang berkemahiran hasil daripada program latihan industri, setelah

menghadapi pelbagai rintangan akhirnya dapat juga diatasi dengan berkat

kesabaran yang tinggi. Syabas diucapkan.

Dengan peluang yang diberikan, saya telah memperoleh pengalaman dan
kemahiran asas profesional pekerjaan, dapat mengaplikasikan teori yang
dipelajari, memahami nilai etika profesional, dapat menjalinkan dan
mengekalkan hubungan dengan alam professional dan berpeluang

menunjukkan kebolehan dalam pekerjaan. Pengalaman ini tidak akan saya

sla-siakan.

Pergi muara mencari lokan,
Selesai sudah dibawa pulang,
Sekalung budi saya hulurkan,

Bersama harapan tinggi menjulang.

RINGKASAN EKSEKUTIF

Latihan industri ini telah dijalankan di Jabatan Penerbangan Awam Malaysia,
Pusat Kawalan Trafik Udara, Lapangan terbang Sultan Abdul Aziz Shah,
Subang dan sepanjang enam belas minggu latihan tersebut telah dilakukan

di bahagian pentadbiran, sumber manusia dan kewangan.

Dengan penetapan di pejabat PW1, misinya dapat diketahui iaitu member;
perkhidmatan sokongan yang meliputi pentadbiran, kewangan dan

pengurusan personel kepada semua warga DCA di semua lapangan terbang

secara efisyen dan teratur.

Kemahiran yang dipelajari di pejabat PW1 ialah sistem pengurusan rekod di
bahagian pentadbiran, gaji dan elaun di bahagian kewangan, bahagian
sumber manusia dan susunatur di bahagian operasi serta lain-lain kemahiran
lain yang memberikan pengalaman di alam pekerjaan dan dapat

mengaplikasikan teori yang dipelajari ke dalam latihan industri.

Penemuan utama yang perolehi adalah kaedah sistem pemfailan di bahagian
pentadbiran. Di mana sistem ini masih jauh ketinggalan pengurusannya

kerana masih dilakukan secara manual.

Sistem pemfailan ini banyak menimbulkan masalah kepada Pejabat PW1
kerana sistem pengurusannya masih tidak teratur, kurang cekap dan tidak
bersistematik. Ini berpunca daripada ketiadaan sistem pengkomputeran dan

pekerja yang kurang terlatih dalam menguruskan sistem pemfailan tersebut.



Diharapkan agar Pejabat PW1 menguruskan sistem pemfailan yang
bersistematik dengan menyediakan bahagian pendaftaran fail, membina
sistem pemfailan berkomputer dan melatih pekerja supaya dapat

menguruskan sistem tersebut dengan cekap dan berkesan.

Penemuan kedua yang dihadapi di bahagian sumber manusia ialah sistem
penilaian prestasi yang menimbulkan ketidakpuasan pekerja yang dinilai. Ini

kerana penilaian tersebut menimbulkan ‘kesan halo’ iaitu penilaian prestasi
dibuat tidak seimbang dengan hasil kerja dan penilaian yang dilakukan

secara berat sebelah.

Oleh demikian, Pejabat PW1 dapat menggunakan Sistem Saraan Baru yang
menggantikan Sistem Saraan Malaysia. Sistem ini lebih berkesan kerana

perkara-perkara yang menimbulkan keraguan di dalam penilaian prestasi

boleh diatasi.

Penemuan ketiga ialah mengenai sistem pembahagian kerja. Sistem ini turut
menimbulkan masalah kerana kesemua kerja telah ditetapkan terlebih
dahulu yang mana pekerja mendapati tugas-tugas mereka agak

membosankan dan tidak memuaskan. Malah kemahiran pekerja yang tidak

dapat berkembang dan hanya melakukan tugas yang sama.

Bagi menyelesaikan masalah tersebut Pejabat PW1 disarankan agar

membuat sistem perluasan kerja yang bermaksud dua kerja atau lebih akan



digredkan menjadi satu kerja untuk menunjukkan bersepadunya kerja

tesebut.

Malah sistem kedua ialah sistem pengayaan kerja yang bermaksud pekerja

boleh menetapkan gerak kerja mereka sendiri, membetulkan kesilapan

sendirl, membetulkan kesilapan sendir atau memutuskan cara yang terbaik

untuk melaksanakan tugas tersebut.



